ТАТАР ТЕЛЕ ҺӘМ ӘДӘБИЯТЫ УКЫТУЧЫСЫНА
БЕРДӘМ РЕСПУБЛИКА ИМТИХАНЫНА ӘЗЕРЛӘНҮ ӨЧЕН БИРЕМНӘР
Сиринә Хәмидуллина, 
Бөгелмәдәге 6нчы мәктәпнең югары квалификацион категорияле укытучысы

Татар теленнән имтихан эшен башкару өчен 3 сәгать (180 минут) вакыт бирелә.
Имтихан эше 3 өлештән тора.

Беренче өлештә (А өлешендә) дүртешәр җавапны үз эченә алган 30 - 32 бирем тәкъдим ителә. Укучы 4 җавапның берсен генә, ягъни үзе дөрес дип ышанганын гына сайлап алырга тиеш.

Бу өлештәге биремнәрне үтәгәндә, җаваплар 1 нче бланктагы бирем астындагы шакмакка куела. Шакмак номеры сез сайлаган җавап номерына туры килергә тиеш.

БЕРДӘМ РЕСПУБЛИКА ИМТИХАНЫ

* ТАТАР ТЕЛЕ*

Икенче өлеш (В өлеше) 8 биремнән тора. Бу биремнәргә җавап тексттагы жөмләләргә нигезләнеп табылганга һәм язмача башкарылганга, укучы җавабын кыска һәм бик төгәл (бирем таләп иткәнчә генә) бирергә тиеш.

Бу өлештәге биремнәрне үтәгәндә, җаваплар В бланкына В1 - В8 биремнәрнең уң ягына 1 нче шакмактан башлап языла. Һәр хәреф, һәр сан аерым шакмакка гына языла.

Өченче өлештәге (С өлешендәге) бирем алдагы ике өлештәге биремнәргә караганда күпкә катлаулы. Бу өлештә укучы, тәкъдим ителгән текстка нигезләнеп, үзенең язма текстын әзерли.

Бу өлештәге биремнәрнең җаваплары 2 нче номерлы бланкка языла. Башта С биременең номеры язып куела, аннан соң сочинение языла.

Җавап язар өчен урын җитмәгән очракта, язманы бланкның икенче ягына дәвам итәргә мөмкин.

Укучының язмасын тикшергәндә, түбәндәгеләр игътибарга алына:

1)
башлангыч текстның мәгънәви, композицион, стиль, тел үзенчәлекләре ягыннан кыскача анализлануы;

2)
башлангыч текстта күтәрелгән проблемалар аныкланылып, автор фикеренә карата укучы мөнәсәбәтенең чагылышы;

3)
укучының үз фикерен дәлилләргә таянып аңлата алуы;

4)
язмасында фикерен эзлекле бирә алуы;

5)
язма телдә ана телендәге сүз байлыгыннан, ана теленең төрле грамматик формаларыннан урынлы файдалана белүе;

6)
язма әдәби телне тормышта - мәктәптә уку дәверендә һәм, мәктәпне тәмамлаганнан соң, һөнәри белем алуда куллана алуы, ягъни татар әдәби теленә хас орфографик, пунктуацион, грамматик һәм лексик нормаларны куллана белү дәрәҗәсе тикшерелә.
Кыскасы, биремнәргә бирелгән җавапларны тикшереп, чыгарылыш сыйныфларында укучы татар балаларының мәктәптә уку дәвамында тупланган тел, лингвистик, коммуникатив компетенциясен билгеләргә мөмкин.

Хөрмәтле укучы, дөрес җаваплар, ни дәрәҗәдә катлаулы булуына карап, бер яки бердән югарырак балл белән бәяләнә. Баллар бергә кушылганнан соң, сезнең гомуми балыгыз чыгарыла. Биремнәргә никадәр дөрес җавап бирсәгез, балыгыз шулкадәр күбрәк җыелыр.

Уңышлар телибез!

1 нче өлеш - А.
Яңгырау тартыклар саңгыраулашалар:

бар [пар], барабыз [парапыс]; [ц] авазы актив: чаба [цаба], чәй [цәй]. Татар теленең кайсы диалектына хас?

1) урта диалектка;

2) татар диалектларының берсенә дә мондый үзенчәлек хас түгел;

3) Себер татарлары теленә хас;

4) Мишәр диалектларына.


Сузыкларның кыскаруы - 
1) редукция;

2) аллитерация;

3) ассимиляция;

4) диссимиляция. 

Увуляр [къ] һәм [гъ],  һәм х, ң тартыклары - 
1) кече тел;

2) фарингаль аваз;

3) йоткылык авазы;

4) борын авазы.

Авыл, тау, һава; врач, вагон - 

1) аңкау гармониясе;

2) ирен - ирен гармониясе;

3) кече тел - увуляр тартыклары;

4) ирен - ирен [w], ирен - теш [в] авазлары.

 Татар халкының язу тарихы -
1) гарәп, рун, латин, кирилл алфавитлары;

2) рун, гарәп, латин, кирилл алфавитлары;
3) латин, гарәп, рун, кирилл алфавитлары;

4) кирилл, рун, латин, гарәп алфавитлары.


Яу - ява, яу - яуны -

1) омоформалар;

2) омофоннар;

3) омографлар;

4) полисемик сүзләр.


Сүзнең килеп чыгышы тарихын өйрәнә торган тармак - 

1) неологизм;

2) архаизм;

3) этимология;

4) тарихи сүз.


Сүзнең килеп чыгышы - 

1) генезис;

2) синоним;

3) антоним;

4) омоним.

Җөмләдә күчерелмә мәгънәдә кулланылган сүзне табыгыз: Галимнәр күк йөзендә көнәш янлыйг. (Мәүлә Колый).
1) көнәш (кояш);

2) янлыйг (кебек);

3) йөзендә;

4) галимнәр. 

Галимнәр күк йөзендә көнәш янлыйг. (Мәүлә Колый). Җөмләсендә тарихи сүзне табарга.

1) күк;

2) кояш - көнәш;

3) кебек - янлыйг;

4) галимнәр.

- чык, - чек, - кай, - кәй, - рак, - рәк, - нчы, - нче, - ды, - де, һ.б. - 
1) сүз ясагыч кушымчалар;

2) модальлек кушымчалары;

3) бәйләгечләр;

4) мөнәсәбәт белдермәүче кушымчалар.

Яшьлек, көрәк, эшче - 
1) кушма сүзләр;

2) ясалма сүзләр;

3) кыскартылма сүзләр;

4) тамыр сүзләр.

Кошкайны сүзендә - 

1) тамыр, модальлек кушымчасы, бәйләгеч;

2) нигез, бәйләгеч, модальлек кушымчасы;

3) тамыр, бәйләгеч, модальлек кушымчасы;

4) нигез, тамыр, бәйләгеч кушымчасы бар.


Исемнәрнең морфологик билгеләре - 

1) сан һәм саналмыш;

2) зат - сан, килеш;

3) сан, килеш, тартым;

4) дәрәҗә, сан, килеш, тартым.

- кай, - кәй, - чык, - чек, - каш, - кәш - 

1) исемнәрдә иркәләү - кечерәйтү кушымчалары;

2) фигыльдән исем ясаучылар;

3) исемнән исем ясаучылар;

4) саф кушма исем ясаучылар.


Дөрес язылган вариантны күрсәтергә.
1) соци - яль шартлар, раци - яналь ысул, даим - ий;

2) соцы - яль шартлар, рацы - яналь ысул, даим - ый;

3) соцо - яль шартлар, рацо - яналь ысул, даим - и;

4) соци - аль шартлар, раци - ональ ысул, даим - и.


Килеш белән төрләнүче -

1) тартым алмашлыклары;

2) зат һәм күрсәтү алмашлыклары;

3) билгеләү, зат алмашлыклары;

4) зат һәм юклык алмашлыклары.


 Фигыльнең затланышсыз формалары - 

1) сыйфат фигыль, хәл фигыль, исем фигыль, инфинитив;

2) хикәя фигыль, шарт фигыль, хәл фигыль;

3) сыйфат фигыль, боерык фигыль, хәл фигыль;

4) сыйфат фигыль, хәл фигыль.


татар - ча, рус - ча, аю - дай, ун - лап, буш - лай -

1) морфологик юл белән ясалган;

2) график принципка нигезләнеп язылган;
3) морфологик - график принцип;

4) график - морфологик принцип.

Бер, кирәк, булсын, аеруча, башкача, әйткәндә -

1) башка сүз төркемнәре исәбенә арткан теркәгечләр;

2) рәвешләр;

3) хәл фигыльләр;

4) сан, бәйлекләр.


Ас, өс, ян, як, эч - 

1) бәйлек ролендә дә йөрүче исемнәр;

2) бәйлек сүзләр;

3) кисәкчәләр;

4) хәбәрлек сүзләр.


Бар, һа, мики-ки-ки - 

1) хәбәрлек сүз, ымлык, аваз ияртеме;

2) ымлык, хәбәрлек сүз, аваз ияртеме;

3) бәйлек, кисәкчә, аваз ияртеме;

4) бәйлек, ымлык, аваз ияртеме.


Качма инде... нигә юкка качарга? (Л. Айтуганов)
Җөмләсендә күп нокталар урынына кайсы тыныш билгесе куела.

1) сызык;

2) ике нокта;

3) тыныш билгесе куелмый;

4) өтер.

Нинди тыныш билгеләре куелмаган?

  Канатларны селкетергә хәле калмагач кына башын үзе өйгән көрт өстенә куеп ялга туктый. (Ф. Яруллин)

1) нокталы өтер, сызык; 

2) өтер, өтер;

3) өтер, сызык;

4) ике нокта, өтер.


Һәммәсе, бөтенесе, барысы, һичбере-

1) ким җөмләләр, ике составлы ;

2) тиңдәш кисәкләр янында гомумиләштерүче сүзләр; 
  3) сүзтезмәләр;
  4) фигыль формалары.

Ия-хәбәр; аергыч-аерылмыш-

1) сүзләрнең кире тәртибе; 

2) гомумиләштерүче тәртип;

3) сүзләрнең туры тәртибе; 

4) җөмләнең аерымланган кисәкләре.


Катлаулы төзелмәләргә - 

1) күп иярченле кушма җөмлә, катнаш кушма җөмлә, тезем;

2) тезмә кушма җөмлә, тезем;

3) иярченле кушма җөмлә, тезем;

4) тезем, иярченле кушма җөмләләр синонимлыгы керә.


Тыныш билгесе буларак -

1) кызыл юл (абзац);

2) тезүле бәйләнеш;

3) сөйләм төзелеше;

4) фонема.


 Җөмләнең мәгънәсе ягыннан төрен билгеләгез 

Абыйсы белән китәргә Солтанның теләге шул кадәр зур иде: күңеле тулудан ул елап җибәрә язды, елак булып башкаларга күренергә ярамый иде, шуңа күрә генә ул еламады. (Г. Ахунов)
1) иярчен күләм җөмлә;
2) аналитик иярчен сәбәп җөмлә;

3) катнаш кушма җөмлә;

4) бер-бер артлы иярүле күп иярченле катлаулы кушма җөмлә. 


 Җөмләнең мәгънәсе ягыннан төрен билгеләгез 

  Көз җитте, барча тереклеккә мәшәкатьләр башланды. 

                                                                                              (С. Хәмидуллина)
1) бер-бер артлы иярүле күп иярченле җөмлә;

2) иярчен күләм җөмлә;

3) тезмә кушма җөмлә;

4) катнаш кушма җөмлә. 
2нче өлеш - В




1-8 нче җөмләләрдән фразеологик әйтелмәләрне язып алыгыз.

8-18 нче җөмләләрдән фикернең үзара мөнәсәбәтен белдерүче кереш сүзне язып алыгыз.

11-20 нче җөмләдән тойгылы җөмләне табып языгыз.

1-4 нче җөмләдән тартым белән төрләнгән исемне язып алыгыз.

14-18нче  җөмләләр арасыннан иясе алмашлык белән белдерелгән җөмләне табыгыз, номерын языгыз.

9-12нче җөмләләрдән иярченле кушма җөмләне күрсәтегез.
1-3нче җөмләләрдән янында бәйлекләр һәм бәйлек сүзләре булмаган җөмләне тап һәм санын языгыз. 

11-20нче җөмләләр арасыннан рус теле аша кергән сүз кулланылган җөмләнең санын күрсәтегез. 

3нче өлеш - С


Укылган текстка таянып, сочинение языгыз.
Текст авторы билгеләгән проблемаларның берсен формалаштырыгыз. Цитаталар белән артык мавыкмагыз. Күчереп язылган эш 0 балл белән бәяләнә.  
1) Текстта сүз нәрсә турында бара? 

2) Наркоманнар - үлем, яман күренеш. Упкын читендә. 

3) Җылы сүз җан эретә. Мәктәп - кеше турындагы фән.  

4) Мәхәббәт аякка бастыра. Укучы - уку сүзеннән килә. 
5) Укытучы - психолог. Мәктәп ул - тормыш дәреслеге. 
Укучыларның эшен бәяләү өчен таблица

1 нче өлеш

	Бирем номеры 
	Җавап 
	Бирем номеры
	 Җавап

	А1
	3 
	А16
	4

	А2 
	1
	А17
	2

	А3
	1
	А18
	1

	А4
	4
	А19
	1

	А5
	2
	А20
	1

	А6
	1
	А21
	1

	А7
	3
	А22
	1

	А8
	1
	А23
	4

	А9
	3
	А24
	2

	А10
	3
	А25
	2

	А11
	2
	А26
	3

	А12
	2
	А27
	1

	А13
	1
	А28
	1

	А14
	3
	А29
	3

	А15
	1
	А30
	3


2 нче өлеш

	Бирем номеры 
	Җавап 

	В1
	җаныңны бирергә 

	В2
	хәер

	В3
	мин ялгыз

	В4
	уйлары 

	В5
	18

	В6
	10

	В7
	1-3

	В8
	12,16

А198

А248





А268





А278





А288





А2988





А258





А308





В1-В4 биремнәренә җавапларны сүзләр белән языгыз .





В1





В2





В3





1) Зиратка таба бер кыз атлый. 2) Матур гына киенгән, иңенә сумка аскан, ә кулларында пар чәчәкләр... 3) Ара-тирә күз яшьләрен сөртеп ала ул. 4) Уйлары бик авыр ахры, әнә яңа кабергә җитәр-җитмәс, хәлсезләнеп адымнарын акрынайтты. 5) Я, нәрсәгә ирештең инде син, Алсу? 6) Шул егетнең киләчәге өчен көрәштең, өтәләндең, җаныңны бирергә әзер идең, ә ни килеп чыкты? 7) «Укытучы-психолог» булып йөрүеңнән хәзер кемгә файда? 8) Авыр, бик авыр иде аңа бу минутларда.


9) Илсур аның кабинетына озын тәнәфестә кергән иде. 10) Мәктәптә эшләвенә 1 генә ел булуга карамастан, үз итәләр иде Алсуны укучылар. 11) Серләрен сөйләргә, йөрәк хисләре белән уртаклашырга да оялмадылар. 12) Яшь, чибәр, төпле киңәшләрен бирә белгән психолог кызга ышанырга була иде. 13) Һәркайсын тыңлый белде, кирәк икән, ярдәм итте. 14) Ялгыш юлдан тыелган укучылары әнә никадәр. 15) Хәер, бу хакта кычкырып сөйләмиләр, эше шул Алсуның. 16) Илсур керәсе көнне ишегалдыннан бер кочак сиреньнәр алып керде кыз. 17) Ачык тәрәзәдән ургылып кергән кояшның язгы нурлары яшь күңелләрне әллә кая алгысыта. 18) Нидер булыр төсле...


19) - Мин беркемгә дә кирәк түгел... - дип башлады сүзен укучысы. 20) - Мин ялгыз! 21) Берәү дә аңламый, дусларым да күрергә теләми.


22) Чыгарылыш сыйныфны менә-менә тәмамлыйм дип торганда, бу егеткә ни булган? (Сиринә Хәмидуллина)





Әлегә өлештәге биремнәрне үтәгәндә, үз җавапларыгызны 1 нче номерлы бланкының В1-В8 саннарының уң ягына беренче шакмактан башлап языгыз. Һәр хәреф яки цифрны бланкта бирелгән үрнәктәгечә аерым шакмакка языгыз. Сүзләр яки саннарны, санап үткәндә, өтерләр белән аерыгыз. Һәр өтерне аерым шакмакка куегыз. Җавапларны язганда, буш шакмаклар калдырырга ярамый. 

Барлык җавапларыгызны 1нче номерлы җавап бланкына күчереп язарга онытмагыз





Әлеге өлештәге биремгә җавапны 2нче номерлы бланкта эшләгез. Башта биремнең  номерын күрсәтегез (С1), аннан соң инша языгыз. 

